
          ՀՀ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅՈՒՆ 

«ՎԱՆԱՁՈՐԻ ՀՈՎՀ. ԹՈՒՄԱՆՅԱՆԻ ԱՆՎԱՆ ՊԵՏԱԿԱՆ ՀԱՄԱԼՍԱՐԱՆ» ՀԻՄՆԱԴՐԱՄ 

  

ՈՒՍՈՒՄՆԱԿԱՆ ՊՐԱԿՏԻԿԱՅԻ ԾՐԱԳԻՐ 

 

                      Կենդանաբանություն  /անողնաշարավորների  /  
(առարկայի անվանումը) 

 

ՖԱԿՈՒԼՏԵՏ  Բնական գիտությունների   

ԱՄԲԻՈՆ  Քիմիայի և կենսաբանության   

ՄԱՍՆԱԳԻՏՈՒԹՅՈՒՆ  011401.00.6  Մասնագիտական մանկավարժություն  

ԿՐԹԱԿԱՆ ԾՐԱԳԻՐ       011401.01.6    Կենսաբանություն    

ՈՐԱԿԱՎՈՐՈՒՄ  Մանկավարժության  բակալավր   

ՈՒՍՈՒՑՄԱՆ ՁԵՎ  Առկա   
 (Առկա, հեռակա, հեռավար) 

ԿՈՒՐՍ  1-ին   կուրս  

ԿԻՍԱՄՅԱԿ/ՈՒՍ. ՏԱՐԻ  2-րդ կիսամյակ, 2023-2024 ուստարի  

 

Հաստատված է ամբիոնի նիստում  

(արձ. թիվ ____ 2024թ.) 

Քիմիայի և կենսաբանության ամբիոնի վարիչ, ք.գ.թ., դոցենտ՝                            Ա. Ղազարյան 

 

Հաստատված է բնական գիտությունների ֆակուլտետի 

ուսումնամեթոդական խորհրդի նիստում 

(արձ. թիվ ____ 2024թ.) 

Բնական գիտությունների ֆակուլտետի դեկան, ֆ.մ.գ.թ., դոցենտ՝ Հ. Գրիգորյան 

 

Պրակտիկայի մեթոդիստ ՝                                               Հասմիկ Գրիգորյան      կ.գ.թ., դոցենտ   
                                      (Ստորագրություն)       (Ա.Ա.Հ., պաշտոն, գիտ. աստիճան կոչում)   

 

Վանաձոր   2024թ. 

Ուսումնական պրակտիկայի կառուցվածքը 

1. Ուսումնական պրակտիկայի նպատակը 

Անողնաշարավորների կենդանաբանության ուսումնական  պրակտիկան համարվում է 

ուսուցման պրոցեսի կարևոր օղակներից մեկը: Այն նախատեսված է համաձայն 

ուսումնական պլանի և անց է կացվում "Անողնաշարավորների  կենդանաբանություն" 

առարկայի տեսական և գործնական պարապմունքների դասընթացներն ավարտելուց 

հետո:  

➢ Ամրապնդել ուսանողների տեսական գիտելիքները: 

➢ Օգնել ուսանողներին ձեռք բերել էքսպերիմենտալ (փորձառական) գիտելիքներ  

և այն  կիրառել բնկան պայմաններում: 

➢ Սովորեցնել ուսանողներին հավաքել պարապմունքների համար անհրաժեշտ 

նյութը: 

➢ Ապագա ուսուցիչներին բացատրել դպրոցում անցկացվող էքսկուրսիաների 

մեթոդները: 

➢ Ուսումնասիրել տարբեր  անողնաշարավոր կենդանիների կենսաբանական 

առանձնահատկությունները:  

➢ Առանձնահատուկ ուշադրություն դարձնել այն կենդանիներին, որոնք  տվյալ 

էկոհամակարգի համար  ունեն կարևոր նշանակություն, կամ գտնվում են 

պաշտպանության տակ: 

 

2.Ուսումնական պրակտիկայի խնդիրները 

 

• Գործնականում տեսական գիտելիքների ամրապնդում 

• Ուսանողներին ծանոթացնել պրակտիկայի ընթացքի և  հետազոտական 

մեթոդների հետ: 

• Ուսումասիրել տարբեր դասերին պատկանող  կենդանիների դերը բնական 

համակեցություներում: 

• Ուսումնասիրել տարբեր դասերին պատկանող անողնաշարավոր կենդանիների 

կառուցվածքը: 

• Կարողանալ թվարկել   անողնաշարավորների դասերը և յուրաքանչյուր դասից 

բերել Հայայաստանում, Լոռու մարզում առավել տարածված  կենդանիների 

օրինակներ, իմանալ նրանց դերը բնության մեջ և մարդու կյանքում:  

•  Կարողանալ կատարել համեմատություններ,եզրահանգումներ: 

• Կարողանալ որոշել առավել տարածված կենդանինեի կարգաբանությունը: 

•  Կատարած բոլոր  աշխատանքները  գրանցել  համապատասխան  օրատետրում: 

 

3.Պրակտիկայի անցկացման վայրը կամ  հաստատությունը  

 

 Ուսումնական պրակտիկան "անողնաշարավորնեի կենդանաբաություն" առարկայից  անց է 

կացվում  քաղաքում կամ քաղաքից դուրս գտնվող տարբեր բնական  և  արհեստական 

էկոհամակարգերում (անտառ, դաշտ, լճակ, մարգագետին, պուրակ, քաղաքային  այգի, 

սարալանջ) :  

4.Անողնաշարավորների  կենդանաբանություն  պրակտիկայի ընթացակարգը 

/ բովանդակությունը/ 

 

2-րդ կուրս, 2-րդ կիսամյակ, 30 ժամ, 3 կրեդիտ 

Աշխատանքի ընթացքը և պլանը 

Աշխատանք  1 
 

                         Ջրային  անողնաշարավորների ուսումնասիրում  

Աշխատանքի  նպատակը- Ծանոթանալ ջրային անողնաշարավորների տեսական կազմին, 

նրանց կենսական առանձնահատկություններին, կենսակերպին , էկոլոգիային: 

Ջրային անողնաշարավորների համառոտ բնութագիրը. 

  Ջրային  անողնաշարավորների ուսումնասիրումը ունի կարևոր նշանակություն: Սրանց մեջ կան  

վնասակար և օգտակար տեսակներ:Ձկների հիմնական կերն են հանդիսանում ցածրակարգ  

խեցգետնակերպերը, որդերի որոշ տեսակներ, փափկամարմինները, միջատների թրթուրները:Որոշ 

ջրային  անողնաշարավորներին մարդիկ օգտագործում են որպես սնունդ / գետի խեցգետին / կամ 

բժշկության մեջ / բժշկական տզրուկ /:Սակայն ջրամբարներում բնակվում են նաև  վնասակար 

անողնաշարավորներ / դիզինտերիայի  ամեոբայի ցիստեր / քաղցրահամ ջրերում բնակվող 

փափկամարմինների օրգանիզմներում մակաբուծում են ժապավենաձև  դիգենետիկ  որդերի 

թրթուրներ, կան նաև անողնաշարավորներ, որոնք մեծ վնասներ են հասցնում  ձկնաբուծությանը / 

լողաբզեզներ, ճպուռների թրթուրներ, ջրային կարիճներ/: 

     Աշխատանքի համար անհրաժեշտ է` 1 / տարբեր չափերի ապակե տարրաներ, 2 / բռնացանցեր` 

ջրային կենդանիների համար: 

    Աշխատանքի կատարման մեթոդիկան 

ՈՒսանողները յուրաքանչյուր աշխատանք կատարելիս բաժանվում են  խմբերի և պետք է ունենան 

օրատետր , որտեղ նշում են հավաքած անողնաշարավորների տեսակները: 

Հաճախ կարելի է հանդիպել  ջրի մակերեսի վրա  ջրաչափիկների.:Ջրի վրա կարելի է տեսնել 

միջատներ` ճպուռներ, մոծակներ:Պետք է ուսումնասիրել ջրային անողնաշարավորների հիմնական 

խմբերը, շարժումը ջրի մակերեսի վրայով, ջրի տակ:Ծանոթանալ հետևյալ կենդանիներին` 

սպունգներ, աղեխորշավորներ / հիդրա /, թարթչավոր որդեր, սակավախոզան որդեր, տզրուկներ, 

խեցգետնակերպեր, միջատներ և նրանց թրթուրներ: 

Հավաքած նյութերը նպատակահարմար է  լցներ ապակե տարրաների մեջ  և փոխադրել 

լաբորատորիա: 

Հավաքած բոլոր անողնաշարավորներին ցանկալի է տեղադրել առանձին ապակե տարաներում և 

սրանց վրա կպցնել համապատասխան պիտակներ:ՈՒշադրություն դարձնել և հավաքել հետևյալ 

կարգաբանական խմբերին պատկանող ջրային անողնաշարավորները` 

1/որդեր 

2/ փափկամարմիններ 

3/ առվակայիններ 

4/ բզեզների թրթուրներ 

5/ ջրային մլուկներ  

6/ ջրային բզեզներ 

Աշխատանք  2 

                         Հողաբնակ անողնաշարավորների  ուսումնասիրում 

 
Աշխատանքի նպատակը - ծանոթանալ հողաբնակ անողնաշարավորների  տեսակային  կազմին, 

նրանց կենսաբանական առանձնահատկություններին , կենսակերպին, էկոլոգիային: 

Հողաբնակ անողնաշարավորների համառոտ բնութագիրը 

Քիչ չեն այն անողնաշարավորները,որոնք ապրում են հողում , սրանց մեջ  կան  վնասատու և 

օգտակար  տեսակներ:Անողնաշարավորների  հայտնաբերման համար հարկավոր է փորել 30-40 

սմ.  խորության փոսիկ:Մինչև փորելուն  անցնելն ուսումնասիրում են  և  գրանցում  օրատետրում  

տվյալ  տեղանքում աճող  բույսերը:Սկզբից  բահով հանում են  10 սմ հաստություն ունեցող  շերտ,  

հողը  լցնում են  սպիտակ  մեծ  թղթի  վրա, ուսումնասիրում  այն և անողնաշարավորներին  լցնում  

համապատասխան  տարաների մեջ,ապա նորից  փորում են և ուսումնասիրում  հողի հաջորդ  

շերտերը:Հաճախ հանդիպում են անձրևորդեր, կողիջներ, բազմոտանիներ, բզեզներ: 

Աշխատանքի համար անհրաժեշտ է`1/տարբեր չափերի  տարաներ,2/ բահ, 3 / քլորոֆորմ կամ  եթեր 

, 4 / տուփեր, 5 / բամբակ, 6 / պիտակներ ,/թմրեցնող սարք, 8/ խոշորացույց, 9 / ունելի 

Աշխատանքի կատարման մեթոդիկան  

Պրակտիկայի ընթացքում  ուսանողը պետք է ծանոթանա 20 հողաբնակ  անողնաշարավորների  

հետ, աշխատանքային տետրում  բնութագրել հողաբնակ անողնաշարավորների հիմնական  խմբեր,  

հաշվի առներով  նրանց  մորֆոլոգիական  և կենսաբանական  առանձնահատկությունները,  

դրական  կամ  բացասական  նշանակությունը:Լաբորատորիայում կենդանիներին  ֆիքսում  են և  

կազմում  կոլեկցիաներ:ՈՒսումնասիրել անձրևորդի  աշխատանքը , շարժումները:Գիշատիչ  և 

բուսակեր  բազմոտանիների  շարժումը:Կարելի է ուսումնասիրել  խխունջներին և կողինջներին: 

Լաբորատորիայում  պատրաստել կոլեկցիա: 

ՈՒշադրություն  դարձնել  և հավաքել  հետևյալ  կարգաբան  խմբերին պատկանող  

անողնաշարավորներին : 

1.Ցամաքային փափկամարմիններ 

2. Անձրևաորդեր 

3.Բազմաոտանիներ 

4. Հողաբնակ  բզեզների թրթուրներ 

5. Գիշատիչ  բզեզներ 

6. Կողագնացներ 

 7. Դիակակերներ 

8. Հողաբնակ այլ  միջատների   

 

Աշխատանք  3 

                                       Դաշտային  անողնաշարավորի   ուսումնասիրություն 

  
                                                                 Էքսկուրսիա դեպի դաշտ 
 

Աշխատանքի նպատակը-  ծանոթանալ  դաշտերում ապրող  անողնաշարավորներին: 

Տեսական  համառոտ  բնութագիրը.- 

Ամռանը դաշտում ,ոչ մի  րոպեով  չի դադարում  մեղուների ,  իշամեղուների  և այլ  միջատների  

բզզոցը :Դաշտում բնակվող անողնաշարավորները բազմազան են, կարելի է այստեղ  տեսնել  

բզեզներ,  հեծյալներ, ճանճեր, մլակներ:ՈՒսումնասիրվում են այս  միջատների  թռիչքի 

առանձնահատկությունները, փոշոտիչ միջատների  աշխատանքը, վնասատու միջատների  

հասցրած վնասը: 

         Աշխատանքի  համար  անհրաժեշտ է` 1 / բռնացանց, 2 / 2-4 թմրասարք , 3/  քլորոֆորմ  կամ  

եթեր , 4 / օրատետր ,  5 / նրբունելի , խոշորացույց ,  6 / մատիտ , պիտակներ , 7 / փորձանոթներ , 

տուփեր : 

Աշխատանքի կատարման մեթոդիկան : 

Թռչող միջատներին որսում են  բռնցքացանցերով, կամ  հնձում: Հաճախ կարելի է  հավաքել նաև  

բույսերից  և  ուշադրություն պետք է դարձնել , թե որ միջատը  ինրպիսի բույսի վրա է  միշտ լինում : 

Հավաքած միջատներին  կարելի է ուսումնասիրել  խոշորացույցով  և գցել  թմրասարքերի մեջ, ապա  

կարելի է մի որոշ  ժամանակ անց  տեղափոխել  պիտակավորված  տուփերի մեջ: Նյութը  

տեղափոխել  լաբորատորիա: 

 

                                                            Աշխատանք 4 

 

                     Դեկորատիվ այգու անողնաշարավորի ուսումնասիրություն  

 
Աշխատանքի նպատակը: Ծանոթանալ դեկորատիվ այգու անվղնաշարավորների  տեսակային 

կազմին , կենսաբանական առանձնահատկություններին: 

Տեսական համառոտ  բնութագիրը.Դեկորատիվ այգում կարելի է  հավաքել  լվիճներ / կանաչ, գորշ  

լվիճներ /, այնտեղ, որտեղ  կան լվիճներ, տերևները կլորված են , կրծոտված:Կարելի է  հանդիպել 

նաև մրջյունների , զատիկների , մլուկ - զինվորիկի , վերջիններս մարմինը կարմիր է  և վրան  կան 

սև բծեր,  երկարությունը 12մմ է :Հաճախ  մլուկները  առաջացնում են  կուտակումներ:Կարելի է  

ուսումնասիրել տերևաոլորներին, որոնք  փաթաթում  են  տերևները և կարող են այնտեղ 

հարսնյակավորվել:Կեղևակեր  բզեզներին կարելի է հավաքել ծառերի  կեղևի վրայից: Ականող  

ցեցերին կարելի է գտնել տերևների վրա,քանի որ նրանք ուտում են  տերևների  պարենքիմը և  

թողնում միայն  արտաքին թաղանթը: Բազմոտանիներից ուսումնասիրվում են  կիվսյակները: 

Անհրաժեշտ է ուսումնասիրել և  հավաքել անձրևաորդեր , սարդեր, թիթեռներ , մեղուներ: 

Անհրաժեշտ պարագաներ:  Բռնացանց, թմրասարքեր, քլորոֆորմ կամ  եթեր, խոշորացույց ,  

պիտակներ,տարբեր տուփեր, նրբունելի: 

Աշխատանքի  կատարման մեթոդիկան: Հավաքած անողնաշարավորներին  տեղադրել  տարբեր  

տուփերում ,թմրասարքերում :Թիթեռների  փորիկին  սեղմել  և դնել ծրարի մեջ , այնպես, որ թևերը 

չվնասվեն: 

Հավաքած  նյութը  տեղափոխել  լաբորատորիա: 

 

                                                             Աշխատանք  5 

 

                             Անտառային անողնաշարավորների ուսումնասիրությունը 

 
Աշխատանքի նպատակը:Ծանոթանալ  և հավաքել  կոլեկցիայի  համար անտառաբնակ  միջատներ: 

Անտառաբնակ  անողնաշարավորների  համառոտ բնութագիրը:Անտառում առաջին հայացքից  

թվում է ,թե  քիչ  կան անողնաշարավոր կենդանիներ:Նրանց  հաջողվում է  գտնել  միայն  ավելի 

ուշադիր  ուսանողներին:  

Սոճիների  վրա բնակվում են  շուրջ 300 տեսակ  միջատներ / սոճու մետաքսագործ , սոճու  

երկրաչափ / ներքևի մասում ապրում են  բզեզների  թրթուրները / կեղևակերներ ,երկարակնճիթներ,  

ոսկեբզեզներ /:Գագաթի շրջանում  բնակվում են տարբեր  թիթեռներ, ջուլհակ –սղոցողներ , 

կեղևակերների  թրթուրներ: Յուրաքանչյուր  ծառի վրա  բնակվում են  որոշակի  տեսակի  

միջատներ, օրինակ  կաղնու  վրա  բնակվում են  մոտավորապես  1200 տեսակ միջատներ: 

Աշխատանքի  համար անհրաժեշտ  պարագաներ. 1 բռնացանց , 2/ մեծ և փոքր տուփեր , 3/  մեծ և 

փոքր տարաներ , 4 / թմրասարքեր , 5/ եթեր կամ քլորոֆորմ  

Մեթոդական  ցուցումներ-:Անտառային  միջատների  հավաքումը  նպատակահարմար է  սկսել  

առանձին թփերի  և ծառերի  զննումով: Ընդ որում  գտնում ենք  ոչ թե  միայն  միջատներ , այլ  

նրանց  կողմից  վնասված տերևներ , վնասված  կարող է  լցնել  նաև  ծառի կեղևը:Ծառաբնակ  շատ 

միջատներ  իրենց գունավորումով  հիշեցնում  են  ծառի  կեղևի  գունավորումը:ՈՒշադրություն  

դարձնել  և  գտնել մրջնաբույներ, սարդերի  բռնացանցեր ծառերի  և թփերի վրա ,  վնասատու  

միջատներ:Հավաքել  գալամլուկներ ,  մետաքսագործ միանձնուհիներ,  բոժոժահյուս,  կաղնու 

տերևաոլոր: 

ՈՒշադրություն դարձնել  նաև  տերևների  վնասման  տեսակներին  / փաթաթում ,  կմախքացում ,  

ականում, կրծումներ /: 

Հավաքել կեղևակերների և փայտակերների  թրթուրներ:Նյութը  տեղափոխել  լաբորատորիա: 

                                                               

Աշխատանք 6. 
 

          Լաբորատոր  աշխատանքների  կատարման  մեթոդիկան  

 
Յուրաքանչյուր  էքսկուրսիայից  հետո  հավաքած նյութը  բերվում է  լաբորատորիա:ՈՒսանողները 

պետք է տեղյակ  լինեն նյութի  ճիշտ  փոխադրման մասին : Էքսկուրսիայի  վայրում  նյութը  լցնում 

են  մեծ և  փոքր  տարաների / բանկաներ / այդ թվում նաև  տուփերի մեջ:Ջրային 

անողնաշարավորներին  նպատակահարմար է տեղափոխել  նույն  ջրամբարից  վերցրած  ջրի մեջ, 

բանկաներով կամ  փոքրիկ  դույլերով: 

Օգտագործում են  փոխադրման  համար նաև հատուկ  բամբակաշերտեր , տեղադրված  տուփերում 

, բամբակի  հաստությունը  պետք է լինի  0.5 -1 սմ, եթե այն լինի ավելի  բարակ , խոշոր  

միջատների  վերջույթները  և  բեղիկները  կկոտրտվեն:Չափից ավելի  հաստ շերտը  ևս  անհարմար 

է , քանի որ զբաղեցնում  է տուփում շատ տեղ: Միջատների  բնական գույնի  պահպանման  համար 

կարելի է օգտագործել  թութունը նրանց թմրեցնելու համար, այլ ոչ թե եթերը  կամ քլորոֆորմը, 

երբեմն  ճպուռների գունավորումը պահպանելու համար նրանց մշակում են ացետոնով: 2 ժամ 

պահում են  ացետոնում , ապա 1 ժամ եթերում,  այնտեղից  հանելով միջատին չորացնում են 

:Կոլեկցիա պատրաստելու համար հաճախ միջատներին չորացնում են : 

               Հավաքած նյութը , բերելով լաբորատորիա  սորտավորում են , որոշիչներով որոշում ենք 

միջատների կարգը, ենթակարգը, ցեղը, տեսակը, պիտակավորում են , ենթարկում են մշակման  / 

կարելի է չորացնել կամ պահել  եթերի , քլորոֆորմի  լուծույթի մեջ /: Հատուկ պատրաստված  

ապակեծածկ  տուփերի մեջ պատրաստում են կոլեկցիա: Միջատաբանական   գնդասեղների 

օգնությամբ միջատներին դասավորում են հերթականությամբ տուփում :Թիթեռների թևերը 

նախապես ուղղում են ուղղիչով: Յութաքանչյուր տեսակին  ֆիքսում են միջատաբանական 

գնդասեղով մարմնի որոշակի հատվածից:  

      Պրակտիկայի անցկացման ժամանակ ուսանողները  բաժանվում են  3-5  հոգանոց խմբերի: 

Շրջակ միջավայրին վնաս չպատճառելու նպատակով, յուրաքանչյուր միջատից պետք է ունենալ 1 

հատ: 

  Լաբորատորիայում հարկավոր է պրակտիկայի կազմակերպման համար ունենալ հետևյալ 

նյութերը և սարքավորումները..  ձեռքի խոշորացույցներ, ուղղիչներ, մեծ և փոքր տուփեր, մեծ և 

փոքր  բանկաներ,միջատաբանական գնդասեղներ ,բռնացանցեր, միջատաբանական  որոշիչներ, 

բամբակ, հատուկ պատրաստված պիտակներ,  ֆորմալինի ,եթերի, քլորոֆորմի լուծույթներ , 

սպիրտ, բամբակ, թուղթ, փորձանոթներ  թաց  պատրաստուկների համար, սոսինձ: 

 

5. Ինքնուրույն աշխատանք 

Ուսանողի կողմից ինքնուրույն աշխատանքները պրակտիկայի ընթացքում 

 Ուսանողների ինքնուրույն աշխատանքը ներառում է ինչպես տեսական, այնպես էլ 

գործնական ուսումնասիրություններ, որոնք կարող են իրականացվել` օգտագործելով 

ինտերնետային-համակարգչային տեխնոլոգիաները: 

 Ողնաշարավորների կենդանաբանության պրակտիկայի ընթացքում ուսանողը պետք 

է օրագում գրի առնի պրակտիկայի  ընթացքում կատարված ամենօրյա աշխատանքը: 

     Ուսանողը պետք է ՝ 

✓ նշի ուսումնասիրվող կենդանու կարգաբանական պատկանելիությունը, 

✓ նկարի, այնուհետև պատրաստի սլայդներ և դրանք ներկայացնի պրակտիկայի 

պաշտպանության ժամանակ, 

✓ ըստ պահանջվող կարգի աշխատանքային տետրում նկարագրի  պրակտիկայի  

ընթացքում կատարված ամենօրյա աշխատանքը  

 

№ 

 

№ 

Կոմպետեն

ցիա 

Ուսումնական 

պրակտիկայի բաժնի 

անվանումը  

Ուսումնական պրակտիկայի 

բաժինների բովանդակությունը 

(բաժինների թեմաները) 

1.   ԳԿ-1, 

ԳԿ-2. 

Նախապատրաստական 

փուլ 

Ծանոթություն պրակտիկայի 

անցկացման եղանակներին: 

Անողնաշարավոր կենդանիների 

հավաքման և ուսումնասիրման 

մեթոդներին: 

2.  ՄՋԿ 2 

ՀԳԿ -1 

ՀԳԿ-3 

ՄԳԿ-4 

ԱԿՈՒԳ-4 

ԱԿՄԳ-3 

ՄԳԿ-4 

Փորձարարական փուլ Վանաձոր քաղաքի տարբեր 

էկոլոգիական վայրերից հավաքել և 

ուսումնասիրել անողնաշարավոր 

կենդանիներին: Նրանց տեղափոխել 

լաբորատորիա, մշակել՝ տեսակը 

հետագայում որոշելու նպատակով: 

3.  ԳԿ-3 

ՀԳԿ-3 

ԱԿ-3 

ՄԳԿ-2 

 

Եզրափակիչ փուլ Պրակտիկայի պաշտպանության 

ժամանակ ներկայացնել 

աշխատանքային տետրը, տալ 

հաշվետվություն կատարած 

աշխատանքի վերաբերյալ, 

ներկայացնել հավաքածուները, 

անցկացնել պրեզենտացիա 

պրակտիկայի վերաբերյալ:  

6.Պրակտիկայի օրացուցային պլան 

 

Ամիս, 

ամսաթ

իվ 

Թեմաներ 

ժամերի 

քանակ

ը 

Պրակտիկայի 

վայրը 

 

Թեման ժամաք

անակը 

Պրակտիկայի 

անցկացման 

վայրը 

25.05 

Ծանոթություն պրակտիկայի անցկացման 

եղանակներին: Անողնաշարավոր կենդանիների 

ուսումնասիրման մեթոդներին: 

6 Լաբորատորիա 

26.05 
Դեկորատիվ այգու անողնաշարավորների 

ուսումնասիրում: 

6 Քաղաքային 

այգի 

29.05 
Հողաբնակ անողնաշարավորների 

 ուսումնասիրում: 

6 Բուսաբանակա

ն  այգի, անտառ 

30.05 
Վերգետնյա անողնաշարավորների 

 ուսումնասիրում: 

6 Մրգատու 

այգի,դաշտ 

31.05 Հավաքածուների պատրաստում: 6 Լաբորատորիա 

 Ընդամենը 30  

 

 

7.Կոմպետենցիաների ցանկ  

  

 Հետևյալ կոմպետենցիաները կենսաբանության մասնագիտությամբ 

«Կենսաբանություն» բակալավրի որակավորում ունեցող ուսանողը ձեռք կբերի 

ուսումնական պրակտիկայի արդյունքում՝ սահմանված 011401.01.6  «Կենսաբանություն» 

ԿԾ-ով.  

ա) Գործիքային կոմպետենցիաներ (այսուհետև` ԳԿ )  

- վերլուծության և համադրության կարողություն (ԳԿ-1),  

- կազմակերպչական կարողություն (պլանավորում, կազմակերպում, 

ղեկավարում, վերահսկում) (ԳԿ-2), 

- որոշումներ կայացնելու և լուծելու կարողություն (ԳԿ-3), 

բ)Միջանձնային կոմպետենցիաներ ( այսուհետև`ՄՋԿ ) 

- թիմային աշխատանքի կարողություն,( ՄՋԿ 2) 

 գ) Համակարգային կոմպետենցիաներ ( այսուհետև՝ ՀԳԿ) 

- Կենսաբանական գիտելիքները գործնականում կիրառելու կարողություն (ՀԳԿ -

1), 

- Ինքնուրույն աշխատելու կարողություն (ՀԳԿ-3) 

Առարկայական (մասնագիտական) կոմպետենցիաներ (այսուհետև`ԱԿ) 

ա) մասնագիտական կոմպետենցիաներ. 

- մասնագիտական գործունեության մեջ ժամանակակից տեխնոլոգիաներ կիրառելու 

կարողություն (ԱԿ-3) 

բ)մասնագիտական-գործնական (այսուհետ՝ ՄԳԿ) 

- տիրապետի “Կենսաբանություն” գիտության բովանդակությանը և մեթոդաբանությանը 

(ՄԳԿ-2)  

- բնական միջավայրում սովորողների գործնական աշխատանքը կազմակերպելու 

կարողություն (ՄԳԿ-4) 

գ)Ուսումնադաստաիարակչական և մեթոդական գործունեության ոլորտում(այսուհետ 

ԱԿՈՒԳ) 

- -սեփական գործունեությունը, կենսաբանության բնագավառում գիտելիքները 

անընդհատ կատարելագործելու ունակություն (ԱԿՈՒԳ-4)  

մեթոդական գործունեության ոլորտում  

- սեփական գործունեությունը պլանավորելու, կազմակերպելու, վերլուծելու, ինչպես 

նաև այն անընդհատ կատարելագործելու ունակություն (ԱԿՄԳ-3),  

 7.Ուսումնական պրակտիկայի ավարտին ուսանողը պետք է 

Գիտենա 

✓ դաշտային հետազոտական աշխատանքների մեթոդները անողնաշարավորների 

կենդանաբանությունից 

✓ նկարագրվող յուրաքանչյուր տեսակի ճշգրիտ հայերեն և լատիներեն անվանումները 

✓ տարբերակել ուսումնասիրվող անողնաշարավոր կենդանիների տարբեր 

տաքսոնոմիական խմբերի կարգաբանական առանձնահատկությունները 

✓ ուսումնասիրվող անողնաշարավոր կենդանիների  առանձին տեսակների 

առանձնահատկությունները;  

 

Կարողանա 

✓ տեսական գիտելիքները գործածել բնական պայմաններում 

✓ բնական պայմաններում կատարի ուսումնասիրություններ: 

✓ կարողանա օգտվել որոշիչներից  

✓ յուրաքանչյուր օրվա աշխատանքը գրանցել օրատետրում  

✓ վերլուծել և օգտագործել կենդանական աշխարհի զարգացման     

օրինաչափությունները  կոնկրետ կենդանատեսակը ուսումնասիրելու ժամանակ 

✓ անցկացնել հետազոտվող տեղամասերի կարգաբանական ամփոփում 

✓ կարողանա կատարել անողնաշարավոր կենդանիների ապրելավայրերի հետ 

կապված  էկոլոգիական առանձնահատկությունների վերլուծություն 

 Տիրապետի 

✓ անողնաշարավոր կենդանիների կարգաբանության առանձնահատկություններին, 

           օրինաչափություններին 

✓ անողնաշարավոր կենդանիների  էկոլոգիական խմբերի օրինաչափություններին 

✓ անողնաշարավոր կենդանիների ուսումնասիրման օրինաչափություններին 

✓ էկոֆաունայի  նկարագրության մեթոդին 

✓ անողնաշարավոր կենդանիների մորֆոլոգիական բնութագրում  կատարելու և 

նրանց՝ որոշիչներով որոշելու մեթոդներին: 

8.Պրակտիկայի ղեկավարների  պարտականություններն  և  գործառույթների 

նկարագրությունը 

Պրակտիկայի արդյունավետությունը կախված է պրակտիկայի ղեկավարի  

կանոնակարգված գործունեությունից: Պրակտիկայի ղեկավարը ուսանողներին 

տալիս է  համապատասխան ցուցումներ և  հրահանգներ, բացատրում է 

պրակտիկայի նպատակը, խնդիրները, բովանդակությունը, ծանոթացնում է 

անցկացման կարգին և կանոններին:  

8.1 Ուսումնական պրակտիկայի ղեկավարի  պարտականություններն են. 

• Ուսումնական պրակտիկայի ղեկավարը պարտավոր է նախօրոք ներկայացնել                         

օրացուցային պլանը, որում նշված են այն անհրաժեշտ վայրերը, որտեղ 

նպատակահարմար է անցկացնել պրակտիկան: 

• Պրակտիկայից առաջ դասախոսը ներկայացնում է ուսանողներին պրակտիկայի 

նպատակը և խնդիրները: 

• Պրակտիկայի ընթացքում ուսանողներին տրվում են.  

      մասնագիտական ցուցումներ,  

       համապատասխան նյութեր և սարքավորումներ,  

       կենդանիների որոշիչներ  

       օգտագործվող գրականության ցանկը  

• Պրակտիկայի ավարտից հետո, ստուգվում են. 

              օրատետրերը, հանձնարարած առաջադրանքները,պրակտկան ավարտվում է 

ստուգարքով: 

  9. Պրակտիկանտի պարտականություններն ու իրավունքները. 

Ուսանողների պարտականությունները. 

• պրակտիկայի նախապատրաստական փուլում ուսանողը պետք է վեր հիշի 

անողնաշարավորների կենդանաբանության   տեսական դասընթացը 

• պետք է իմանա Կարմիր գրքում գրանցված կենդանիներին 

• պրակտիկանտը պարտավոր է չունենալ անհարգելի բացակայություններ 

• ուսանողը պետք է կարողանա տեսական գիտելիքները գործածել բնական 

պայմաններում 

• յուրաքանչյուր ուսանող դաշտային պրակտիկայի անցկացման ընթացքում 

անպայման պետք է մասնակցի ղեկավարի կողմից առաջարկած բոլոր 

աշխատանքների կատարմանը  

• յուրաքանչյուր օրվա աշխատանքը ուսանողը պետք է գրանցի օրատետրում  

• պրակտիկայի ավարտից հետո ուսանողը  պարտավոր է ներկայացնել օրատետրը, 

որտեղ մանրամասնորեն պետք է նկարագրվի յուրաքանչյուր օրվա աշխատանքը  

       Ուսանողների իրավունքները 

• Ուսանողը իրավունք ունի նախօրոք ուսումասիրել  կենդանաբանական որոշիչները,  

• Իրավունք ունի տարբեր հարցեր տալ ղեկավարին 

• Իրավունք ունի տեղեկություններ ներկայացնել նաև պրակտիկայի ընթացքում 

չուսումնսիրված կենդանիների մասին: 

     10.Պրակտիկայի հաշվետու փաստաթղթերը 

  Ուսումնական պրակտիկայի դեպքում՝ օրատետրը,  ուսանողի գրավոր     

հաշվետվությունը, պրեզենտացիան: 

 

11. Պրակտիկայի գնահատումը /ներկայացված բազմագործոնային համակարգով/ 

 

Գնահատականը ըստ 100 միավորանոց սանդղակի 

գերազանց 85-100 

լավ 71-85 

բավարար 58-70 

չստուգված 57 և ցածր 

 

 


